
La collaboraziun tranter igl post da programs e la giunta è pros-
perevla. La tendenza d'aquistar er forzas giovnas per la producziun
e la preveida sculaziun digls collaboratours da program èn da
beneventar fitg.

St. Sonder

Quei e tschei dalla famiglia romontscha

(avrel—december 1969)

Nus nudein cheu zaconts fatgs ed eveniments, bein cunscients da

buca saver esser cumplets:

Sco niev cau dil survetsch commercial dalla Viafier Retica ha il
Cussegl d'administraziun elegiu nies cumpatriot el. inschegnir e lic.
oec. publ. Claudio Casanova da Cumbel. Sco iniziativ anteriur
President dalla seeziun studentica dalla Romania vegn el segir era en

siu niev uffeci a ver en egl la caussa romontscha e ses problems.
La radunonza communala da Scuol ha decidiu unanimamein da

buca duvrar pli il num dubel «Scuol/Schuls», mobein mo il num
romontsch Scuol. Ina decisiun legreivla che anfla speronza imitaziun
era en auters loghens.

Dils 8 entochen ils 12 d'avrel ha il seminari romontsch dall'universitad
da Friburg sut la direcziun da prof. dr. Alexi Decurtins

ensemen cun ina partida persunalitads dil moviment romontsch fatg
in viadi da studi el Friaul ed ellas Dolomitas. II viadi ei staus in
success cumplein en tuts graus.

Igl enconuschent film «Flurina» che sebasa sil cudisch d'affons dad

Alois Carigiet e Seiina Chönz ei vegnius premiaus al

festival da film «Rassegna Internazionale Cinematografica» cun il
grond premi «Razzo d'Oro».

Suenter in discuors dil president dalla cumissiun predeliberonta,
deputau Otto Largiadèr, Puntraschigna ed in votum da deputau

Toni Cantieni, Vazsu, ha il Cussegl grond decidiu ils 22 da

matg cun 98 : 0 vuschs d'alzar la subvenziun dil Cantun alla LR dad

80 000.— sin 120 000.— frs. ad onn. A cussegliers, deputai ed
administraziun schein nus in grond Dieus paghi!

II premi radio e televisiun dalla CRR han obteniu uonn il cumponist

e magister Nuot Vonmoos, Puntraschigna ed il Chor
viril Lumnezia. Gratulaziun cordiala als digns undrai.

